
   Хаваслă спортсменсем

   Петĕр Ялгир | Шӳтлĕ сăвă

   Юмахлать Геннади:

«Эп малта спортра,

Финиша, — тет, — тухрăм».

Хăй тăрать стартра.



Галя пултаруллă

Спорт площадкинче.

Çухрăм чупса тухрĕ

Сехет хушшинче.



Пĕр спортсменка, авă,

Чĕтресе ларать.

Çумĕнче ют каччă,

Çавăнпа хăрать.



Мухтанать Никандр

Футболист тесе.

Хăй пуш мечĕке çеç

Хăпартать вĕрсе.



Спорт хĕрне эп кăшт çех

Илтĕм чуптуса.

Шалт халтан эп кайрăм

Сăр-крем тасатса.



Спортсменка çунатчĕ

Тумпа мухтанма.

Халĕ тăрăшать-çке

Ӳтне кăтартма.

  